
Qələbə bizimdir! Qarabağ Azərbaycandır!

Prezident İlham Əliyev Çex Respublikasının 
Xarici İşlər nazirini qəbul edib

Sentyabrın 30-da Azərbaycan Respublikasının Prezidenti 
İlham Əliyev Çex Respublikasının Xarici İşlər naziri Yakub 
Kulhaneki qəbul edib. 

Görüş zamanı 2015-ci ildə 
Azərbaycan Respublikası ilə Çex 
Respublikası arasında imzalan-
mış strateji tərəfdaşlıq haqqında 

Birgə Bəyannamədən irəli gələn 
əlaqələrin inkişaf etdirilməsi və 
genişləndirilməsinin vacibliyi vur-
ğulandı. Qeyd edildi ki, Çex Res-

publikasının Xarici İşlər naziri 
Yakub Kulhanekin Azərbaycana 
səfəri postkovid dövründə 
münasibətlərimizin perspektivlərinin 
nəzərdən keçirilməsi, eyni zamanda, 
beynəlxalq təşkilatlar çərçivəsində 
əməkdaşlıq, ticarət, iqtisadiyyat, 
investisiya qoyuluşu, nəqliyyat, 
enerji sahələrində əlaqələrin inkişaf 

etdirilməsi, Azərbaycan-Avropa İttifaqı 
əməkdaşlığı məsələlərinin müzakirəsi 
üçün yaxşı imkan yaradır. 

Yakub Kulhanek Çex Respub-
likası əsgərlərinin Əfqanıstandan 
təxliyə edilməsi işində Azərbaycanın 
göstərdiyi köməyə görə 
minnətdarlığını bildirdi. 

AZƏRTAC

Çin Xalq Respublikasının Sədri 
Zati-aliləri cənab Si Cinpinə

Hörmətli cənab Sədr!
Çin Xalq Respublikasının Yaranması 

Günü münasibətilə Sizə və Sizin simanızda 
dost xalqınıza öz adımdan və Azərbaycan 
xalqı adından ən səmimi təbriklərimi və 
xoş arzularımı yetirməkdən məmnunluq 
duyuram.

Bu gün Çin özünün hərtərəfli və dina-
mik inkişafı ilə dünyanın qabaqcıl ölkələri 
sırasında qərar tutmuşdur. Sizin uzaqgörən 
rəhbərliyiniz altında həyata keçirilən iri-
miqyaslı proqramlar, infrastruktur layihələri 
ölkənin iqtisadi qüdrətinin və beynəlxalq 
nüfuzunun gündən-günə artmasına, Çinin 
yüksəlişinə xidmət edir. Təşəbbüsünüz 
ilə ərsəyə gələn “Kəmər və yol” nəhəng 
transmilli əməkdaşlıq platforması Avra-
siya məkanında iqtisadi-ticari əlaqələrin 
genişləndirilməsinə töhfə verir.

Çin Azərbaycan üçün etibarlı tərəfdaş 
və dost dövlətdir. COVID-19 pandemi-
yası dövründə ölkələrimizin qarşılıqlı 
etimad və həmrəylik nümayiş etdirərək 
bir-birini dəstəkləməsi möhkəm dostluq 
münasibətlərimizin bariz nümunəsidir. 

Biz Azərbaycan-Çin münasibətlərinin 
inkişafına, əməkdaşlığımızın daha da 
dərinləşməsinə xüsusi əhəmiyyət veririk. 

Bu mənada, qədim və zəngin ənənələrə 
malik əlaqələrimizin genişlənməsi və yeni 
məzmunla zənginləşməsi bizi sevindirir. 
Çin şirkətlərinin ölkəmizin Şərqi Zəngəzur 
və Qarabağ iqtisadi rayonlarının bərpası 
və yenidən qurulması işlərində iştirakı, 
nəqliyyat, logistika, infrastruktur, investisi-
ya, enerji və digər sahələrdə əldə etdiyimiz 
yaxşı nəticələr və gələcək perspektivlər 
Azərbaycan-Çin tərəfdaşlığının yüksək 
səviyyəsindən xəbər verir.

Əminəm ki, həm “Kəmər və yol” layihəsi 
çərçivəsində atdığımız addımlar, həm də 
ikitərəfli və çoxtərəfli qaydada qarşılıq-
lı etimad və dəstəyə əsaslanan faydalı 
əməkdaşlığımız bundan sonra da birgə 
səylərimizlə müvəffəqiyyətlə davam edəcək 
və xalqlarımızın mənafelərinə xidmət 
edəcəkdir.

Bu bayram günündə Sizə möhkəm can-
sağlığı, xoşbəxtlik, işlərinizdə uğurlar, dost 
Çin xalqına daim əmin-amanlıq və rifah 
arzulayıram.

Hörmətlə,
İlham ƏLİYEV 

Azərbaycan Respublikasının 
Prezidenti

Bakı şəhəri, 28 sentyabr 2021-ci il

Azərbaycan Respublikası 
Prokurorluğunun əməkdaşlarına ali 
xüsusi rütbələrin verilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyasının 109-cu maddəsinin 24-cü bəndini rəhbər 
tutaraq qərara alıram:

Azərbaycan Respublikası Prokurorluğunun aşağıdakı əməkdaşlarına III dərəcəli 
dövlət ədliyyə müşaviri ali xüsusi rütbəsi verilsin:

Musayev Elnur Novruz oğlu – Azərbaycan Respublikası Baş Prokurorluğunun 
Cinayət təqibindən kənar icraatlar idarəsinin rəisi

Əliyev Vüqar Nurəddin oğlu – Azərbaycan Respublikası Baş Prokurorluğunun Xüsusi 
müsadirə məsələlərinin əlaqələndirilməsi idarəsinin rəisi

Sultanov Eldar Aslan oğlu – Azərbaycan Respublikası Baş Prokurorluğunun 
Sənədlərlə və müraciətlərlə işin təşkili idarəsinin rəisi

Əhmədov Mübariz Hüseyn oğlu – Azərbaycan Respublikası Baş Prokurorluğunun Elm-
Tədris Mərkəzinin rəisi.

İlham ƏLİYEV 
Azərbaycan Respublikasının Prezidenti

Bakı şəhəri, 30 sentyabr 2021-ci il

A.M.Əsgərovun “Azərbaycan” nəşriyyatının baş 
direktoru vəzifəsindən azad edilməsi haqqında

Azərbaycan Respublikası Prezidentinin Sərəncamı
 Azərbaycan Respublikası 

Konstitusiyasının 109-cu maddəsinin 32-ci 
bəndini rəhbər tutaraq qərara alıram:

1. Ağabəy Məmməd oğlu Əsgərov 
“Azərbaycan” nəşriyyatının baş direktoru 
vəzifəsindən azad edilsin.

2. Bu Sərəncam imzalandığı gündən 
qüvvəyə minir.

İlham ƏLİYEV 
Azərbaycan Respublikasının Prezidenti

Bakı şəhəri, 30 sentyabr 2021-ci il

 “Azərbaycan Respublikası Hökuməti və Çexiya Respublikası 
Hökuməti arasında iqtisadi, elmi-texniki və mədəni əməkdaşlıq üzrə 
Qarışıq Komissiyanın Azərbaycan Respublikası tərəfindən tərkibi 

haqqında” Azərbaycan Respublikası Prezidentinin 2011-ci il 13 may 
tarixli 1502 nömrəli Sərəncamında dəyişiklik edilməsi barədə 

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tutaraq 
qərara alıram:

1. “Azərbaycan Respublikası Hökuməti və 
Çexiya Respublikası Hökuməti arasında iqtisadi, 
elmi-texniki və mədəni əməkdaşlıq üzrə Qarışıq 
Komissiyanın Azərbaycan Respublikası tərəfindən 
tərkibi haqqında” Azərbaycan Respublikası Pre-
zidentinin 2011-ci il 13 may tarixli 1502 nömrəli 
Sərəncamının 1-ci hissəsində “Rüfət Məmmədov” 
sözləri “Rövşən Nəcəf” sözləri ilə, “Azərbaycan 
Respublikası Mərkəzi Bankı sədrinin müavini” 
sözləri “Ələt azad iqtisadi zonasının səlahiyyətli 
qurumunun İdarə Heyətinin sədri” sözləri ilə 
əvəz edilsin və həmin hissədən “Azərbaycan 
Respublikası fövqəladə hallar nazirinin müavini, 

Azərbaycan Respublikası maliyyə nazirinin müa-
vini” sözləri çıxarılsın.

2. Azərbaycan Respublikasının Xarici İşlər 
Nazirliyi Azərbaycan Respublikası Hökuməti və 
Çexiya Respublikası Hökuməti arasında iqtisadi, 
elmi-texniki və mədəni əməkdaşlıq üzrə Qarışıq 
Komissiyanın Azərbaycan Respublikası tərəfindən 
tərkibinə bu Sərəncamın 1-ci hissəsi ilə edilən 
dəyişiklik barədə Çex Respublikası tərəfinə müva-
fiq bildiriş göndərsin.

İlham ƏLİYEV  
Azərbaycan Respublikasının Prezidenti

Bakı şəhəri, 30 sentyabr 2021-ci il

1 oktyabr 2020-ci il 
Həmin gün:
–Belarus Prezidenti Aleksandr 

Lukaşenko Azərbaycan Respublikası-
nın Prezidenti İlham Əliyevə telefonla 
zəng edərək, Ermənistan-Azərbaycan 
təmas xəttində silahlı qarşıdurma ilə 
bağlı yaranmış vəziyyətlə maraqlanıb.

Dövlətimizin başçısı Ermənistanın 
sentyabrın 27-də səhər saatlarında 
başladığı hərbi təxribat nəticəsində 
Azərbaycanın yaşayış məntəqələrini 
və döyüş mövqelərini şiddətli ağır 
artilleriya atəşinə məruz qoyduğu-
nu bildirib. Eyni zamanda, təcavüz 
nəticəsində bu günə kimi hərbi qulluq-
çularımızın, 17 mülki şəxsin həlak 
olduğunu, 50-dən çox mülki şəxsin 
yaralandığını, 200-dən çox evin 
dağıdıldığını və buna cavab olaraq 
Azərbaycan tərəfinin əks-hücum 
əməliyyatlarını həyata keçirdiyini 
diqqətə çatdırıb. 

Prezident İlham Əliyev daha 
sonra qeyd edib ki, artıq Ermənistan 

ərazisindən də Azərbaycan mövqeləri 
atəşə tutulur ki, bu da qəti şəkildə 
yolverilməzdir. Dövlətimizin baş-
çısı vurğulayıb ki, Ermənistanın 
hərbi təcavüzünə son qoyulmalı və 
Azərbaycanın ərazi bütövlüyü bərpa 
edilməlidir.

Dövlətimizin başçısı onu da bildi-
rib ki, Ermənistan tərəfi şüurlu şəkildə 
danışıqlar prosesini pozur və bu ölkə 
hərbi təxribatlara rəvac verməklə ya-
naşı, danışıqlar prosesinə də böyük 
zərbə vurur.

– Prezident Rəcəb Tayyib 
Ərdoğan Türkiyə Böyük Millət 
Məclisində çıxış edərək bildirib ki, 
bölgədə uzunmüddətli sülhün ya-
ranmasının yolu Ermənistanın işğal 
etdiyi Azərbaycan torpaqlarından 
çəkilməsidir.

Şəhidlərimizə Allahdan rəhmət, 
yaralılara şəfa diləyən dövlət başçısı 
deyib: “Türkiyə olaraq bir millət, iki 
dövlət kimi gördüyümüz azərbaycanlı 

qardaşlarımıza bütün imkanlarımızla 
və qəlbimizin hökmü ilə dəstəyimizi 
davam etdirəcəyik”.

Rəcəb Tayyib Ərdoğan daha son-
ra vurğulayıb ki, Ermənistan rəhbərliyi 
Türkiyəyə böhtan atmaqla məşğuldur. 
Dövlət başçısı Ermənistana dəstək 
olanları da qınayıb.

– Türkiyənin Xarici İşlər naziri 
Mövlud Çavuşoğlu ilə Avropa İttifa-
qının Xarici siyasət və təhlükəsizlik 
məsələləri üzrə Ali komissarı Cozep 
Borrell arasında telefon danışığında 
Ermənistanın Azərbaycana qarşı 
hərbi hücumları nəticəsində bölgədə 
gərginləşən vəziyyət müzakirə edilib. 

– Türkiyə Xarici İşlər naziri Möv-
lud Çavuşoğlu ilə rusiyalı həmkarı 
Sergey Lavrov arasında telefon da-
nışığında Ermənistanın Azərbaycana 
qarşı hərbi hücumları nəticəsində 
bölgədə vəziyyətin getdikcə 
gərginləşdiyi bildirilib.

– Qırğız Respublikasının Prezi-
denti Sooronbay Jeenbekov Maca-
rıstana rəsmi səfəri çərçivəsində bu 
ölkənin Baş naziri Viktor Orban və 
Türk Şurasının Baş katibi Bağdad 
Amreyevin iştirakı ilə üçtərəfli görüş 
keçirib. Görüş zamanı Ermənistan-
Azərbaycan, Dağlıq Qarabağ 
münaqişəsinə dair fikir mübadiləsi 
aparılıb və münaqişənin Azərbaycan 
Respublikasının suverenliyi, ərazi 
bütövlüyü və beynəlxalq səviyyədə 
tanınmış sərhədlərinin toxunul-
mazlığı əsasında tezliklə həllinin 
əhəmiyyəti ilə bağlı mövqelər bir daha 
təkrarlanıb. 

***
Ermənistan silahlı qüvvələrinin 

növbəti təxribatı nəticəsində baş-
layan hərbi əməliyyatlar davam 
edir, cəbhə xətti boyunca şiddətli 
döyüşlər gedir. Azərbaycan Ordu-
sunun həyata keçirdiyi əks-hücum 
əməliyyatları nəticəsində Füzuli 
və Cəbrayıl rayonlarının bir sıra 
kəndləri, strateji yüksəkliklər işğal-

dan azad edilib, düşmən çoxsaylı 
itki verir və mövqeləri tərk etmək 
məcburiyyətində qalır.

Ordumuzun uğurlu əməliyyatları 
Azərbaycan xalqını yeni qələbələrə 
daha da ruhlandırır. Azərbaycan 
Prezidentinin qismən səfərbərlik elan 
olunması ilə bağlı sərəncamından 
dərhal sonra hərbi vəzifəlilərin 
böyük ruh yüksəkliyi ilə cəbhə 
bölgəsinə yola düşməsi, gənclərin 
könüllü şəkildə ordunun sıralarına 
qoşulmaq istəyi, valideynlərin öz 
övladlarını həvəslə Vətən uğrunda 
gedən müharibəyə yola salması 
Azərbaycanda mövcud olan ordu-xalq 
birliyini nümayiş etdirir.

Qəhrəman Azərbaycan Ordusu-
nun güclü əks-həmləsi davam edir, 
ərazilərimizdə Azərbaycan bayraqları 
ucaldılır, insanlar arasında yüksək 
əhvali-ruhiyyə yaşanır. Cəbhədən 
qələbə xəbərləri gəldikcə hamı bir-
birini təbrik edir, gözaydınlığı verir. Bu 
xəbərlər el-obanın uşaqlı-böyüklü hər 
bir övladının ürəyində qürura çevrilir. 

Bəli, Azərbaycan əsgəri 30 ilə 
yaxın bir zaman ərzində erməni 
işğalı altında qalan Vətənimizin ərazi 
bütövlüyünü bərpa etmək uğrunda 
müqəddəs savaşa atılıb. Bu, Vətən 
müharibəsidir! Bu, bizim haqqımızdır 
və bu haqqı bizdən kimsə ala bilməz! 

*** 
Cəbhədə uğurlarımız, üstünlü-

yümüz göz önündədir. Bu, Müdafiə 
Nazirliyinin məlumatında da aydın 
görünür:

– Azərbaycan Ordusunun apar-
dığı qətiyyətli əks-hücum əməliyyatı 
cəbhənin bütün istiqamətlərində 
uğurla davam edir. Ermənistan silahlı 
qüvvələrinin işğal etdiyi ərazilərdəki 
düşmən mövqelərinə gecə ərzində 
bölmələrimiz tərəfindən sarsıdıcı 
artilleriya zərbələri endirilib;

(ardı 8-ci səhifədə)

Zəfər tarixinin xronologiyası

(əvvəli 1-ci səhifədə)
– əməliyyatın beşinci gününün 

sonunadək düşmən canlı qüvvə, 
hərbi və döyüş texnikası baxımından 
xeyli sayda itki verib. İşğalçı bütün 
cəbhə boyunca tutduğu mövqelərdən 
və ərazinin vacib sahələrindən geri 
çəkilib. Ermənistan ordusunun müxtəlif 
istiqamətlərdə hərəkət edən hərbi kolon-
ları bölmələrimiz tərəfindən dəqiq atəşlə 
məhv edilib;

– ötən müddət ərzində düşmənin 
200-dək tank və digər zirehli texnika-
sı, 228 ədəd artilleriya, yaylım atəşli 
raket sistemi, minaatanı, 30 ədəd 
hava hücumundan müdafiə vasitəsi, 
6 komanda-idarəetmə və komanda-
müşahidə məntəqəsi, 5 silah-sursat 
anbarı,  110-dan artıq avtomobil texnika-
sı, 1 ədəd “S-300” zenit-raket kompleksi 
sıradan çıxarılıb.

– Ermənistan ordusunun alay ko-
mandiri və onun müavini Azərbaycan 
Ordusunun bölmələrinin dəqiq artilleriya 
atəşi nəticəsində məhv edilib. Alayın 
köməyinə gələn düşmənin əlahiddə 
həmlə taborunun döyüş bayrağı və 
sənədləri ələ keçirilib. Əsgəri şərəf, 
şücaət və şöhrət rəmzi olan döyüş 
bayrağını döyüş meydanında atıb qaçan 
düşmən bir daha acizliyini nümayiş 
etdirib. 

Müdafiə Nazirliyinin məlumatında o 
da bildirilib ki, oktyabrın 1-də düşmən 
cəbhədə uduzduğunu görüb əvvəlki 
günlərdəki kimi, yenə də dinc əhalini atəş 
altında saxlayıb. Belə ki, işğalçı ölkənin 
silahlı qüvvələrinin bölmələri Ermənistan 
ərazisindən cəbhəboyu Cəbrayıl rayonu-
nun Cocuq Mərcanlı kəndini, Füzuli rayo-
nunun Horadiz şəhərini, Goranboy, Tərtər 
və Ağdam rayonlarını yenidən artilleriya 
atəşinə tutub.

 *** 
Oktyabrın 1-də Ermənistan 

müharibədə məğlub, aciz duruma 
düşməsini pərdələmək üçün ölkəmizə 
qarşı qarayaxma kampaniyasını 
davam etdirib. Xarici İşlər Nazirliyinin 
Mətbuat xidməti idarəsinin rəisi Leyla 
Abdullayeva oktyabrın 1-də bəzi xarici 
KİV-də guya Azərbaycana Suriyadan 
döyüşçülərin gətirilməsi ilə bağlı 
tamamilə yalan və iftira dolu qarayaxma 
kampaniyasında səsləndirilən iddiaları 
şərh edərkən deyib: “Bu qarayaxma 
kampaniyasının məqsədi Ermənistan 
tərəfindən son zamanlar nümayişkaranə 
şəkildə həyata keçirilən və beynəlxalq 
humanitar hüququn kobud pozulması 
olan Yaxın Şərq ölkələrindən terror 
təşkilatlarının nümayəndələrinin 
Azərbaycanın işğal olunmuş ərazilərinə 
köçürülməsinin yaratdığı mənfi 
beynəlxalq ictimai rəyi kompensasiya 
etmək cəhdidir.

Ermənistan tərəfindən Azərbaycanın 
Dağlıq Qarabağ bölgəsi və ətraf 
rayonlarının işğalı zamanı hərbi 
əməliyyatlarda terror qruplaşmalarından 
və muzdlu döyüşçülərdən istifadə 
edildiyinə dair çoxsaylı faktlar 
mövcuddur. Hazırda da Ermənistan 
rəhbərliyi bu siyasəti davam etdirərək, 
həyata keçirdiyi yeni təcavüz aktı 
çərçivəsində Azərbaycana qarşı 
ekstremist ünsürlərdən geniş istifadə 
edir. Belə ki, Ermənistanın hərbi 
məqsədlər üçün istifadə olunacaq 
“könüllü döyüşçü dəstələrin” yaradılması 
planı məhz illər ərzində Yaxın Şərq 
bölgəsindən Ermənistana köçürülən 
terrorçuların “xidmətlərindən” istifadə 
etmək məqsədi güdür”.

 ***
Ordumuzun cəbhədə Ermənistan 

silahlı qüvvələrinin hərbi təxribatlarının 
qarşısını müvəffəqiyyətlə alması, 
düşmənə ağır zərbələr endirməsi 
Azərbaycan vətəndaşları, xaricdə ya-
şayan soydaşlarımız, eləcə də, qardaş 
Türkiyənin vətəndaşları tərəfindən 
böyük sevinclə qarşılanır. Onlar sevinc 
hisslərini Azərbaycan Prezidenti, Silahlı 
Qüvvələrin Ali Baş Komandanı İlham 
Əliyevə yazdıqları məktublarda ifadə 
edirlər.

Zaqatala şəhərindən əsgər anası El-
mira Hacıyeva yazır: “Möhtərəm cənab 
Prezident, bu gün Azərbaycanımızın 
şanlı əsgərləri əzəli-əbədi torpaqlarımıza 
soxulan erməni qaniçənlərinə sarsıdıcı 
zərbələr endirir. Torpaqlarımız 30 illik iş-
ğaldan azad edilir. Ordumuzun mətinliyi, 
igidlərimizin vətənpərvərliyi bizləri 
sevindirir. Sevinirik ki, şəhidlərimizin 
qanı yerdə qalmayacaq. Erməni faşistləri 
düşünürdülər ki, illər keçdikcə Qarabağ 
torpaqları azərbaycanlıların yadından 
çıxacaq. Ağıllarına gətirmirdilər ki, 
əksinə Qarabağ sevgisi, Vətən sevgisi 
bu 30 ildə xalqımızın qəlbində məşələ 
çevriləcəkdir…”.

Bakı Dövlət Universitetinin 
professor-müəllim heyəti və tələbələri 
adından rektor Elçin Babayev yazır: 
“Bu gün ölkəmizin ərazi bütövlüyünü 
təmin etmək, torpaqlarımızı tam ola-
raq işğaldan azad etmək üçün tarixi 
bir məqam yetişib. Bilirik ki, bu şansı 
əldən verməmək üçün bizə birlik və 
həmrəylik hər şeydən vacibdir. Bu gün 
hər bir Azərbaycan vətəndaşı rəşadətli 
və yenilməz silahlı qüvvələrimizin, 
Sizin ətrafınızda daha sıx birləşərək 
həmişəkindən daha güclü birlik və 
həmrəylik nümayiş etdirir…”. 

V.BAYRAMOV, “Xalq qəzeti”

Zəfər tarixinin xronologiyası

Yakub Kulhanek: Çexiya şirkətləri azad 
olunmuş ərazilərdə bərpa və quruculuq 

prosesində iştirakda maraqlıdır

Sentyabrın 30-da Xarici İşlər naziri Ceyhun Bayramov 
Azərbaycan Respublikasına işgüzar səfəri çərçivəsində Çex 
Respublikasının Xarici İşlər naziri Yakub Kulhanek ilə görüşüb.

Xarici İşlər Nazirliyinin Mətbuat xidməti 
idarəsindən AZƏRTAC-a bildiriblər ki, 
xarici işlər nazirləri arasında təkbətək baş-
layan görüş hər iki tərəfdən nümayəndə 
heyətlərinin iştirakı ilə geniş formatda 
davam edib.

Çexiya nümayəndə heyətini salam-
layan nazir Ceyhun Bayramov ölkəmizin 
Çex Respublikası ilə əməkdaşlığa böyük 
əhəmiyyət verdiyini bildirib və bu xüsus-
da, “Azərbaycan Respublikası ilə Çex 
Respublikası arasında Strateji Tərəfdaşlıq 
haqqında Birgə Bəyannamə”nin ikitərəfli 
münasibətlərin daha yüksək səviyyəyə 
qaldırılmasında önəmli rolunu qeyd edib.

İkitərəfli səfər mübadilələrinin 
əlaqələrin inkişafına töhfə verdiyini qeyd 
edən nazir Ceyhun Bayramov çexiyalı na-
zirin cari səfərinin, bu çərçivədə keçirilmiş 
görüş və tədbirlərin əhəmiyyətini vurğula-
yıb.

Nazir Yakub Kulhanek rəhbərlik etdiyi 
nümayəndə heyətinin dostcasına qar-
şılanmasından məmnunluq bildirərək, 
Azərbaycanın Çexiya üçün vacib tərəfdaş 
ölkə olduğunu qeyd edib. O, səfər 
çərçivəsində biznes forumun açılışında 
iştirakını məmnunluqla qeyd edərək, hər 
iki tərəfdən çox sayda şirkətin iştirak etdiyi 
bu tədbirin ölkələrimiz arasında iqtisadi 
münasibətlərin inkişafı üçün önəmli oldu-
ğunu bildirib.

Tərəflər ölkələrimiz arasında siya-
si dialoqun davamlılığı, iqtisadi-ticarət 
sahələrində mövcud potensiala uyğun 
olaraq əlaqələrin inkişafının vacibliyi, o 
cümlədən ölkələrimiz arasında iqtisadi, 
elmi-texniki və mədəni əməkdaşlıq üzrə 
Qarışıq Komissiyanın fəaliyyəti, parlament 
ölçüsü üzrə əlaqələrin genişləndirilməsi, 
habelə humanitar, turizm sahələrində 
münasibətlərin daha da inkişaf 

etdirilməsinə dair fikir mübadiləsi aparıblar.
Nazir Ceyhun Bayramov həmkarına 

bölgədə mövcud olan postmünaqişə 
mərhələsi və ən son vəziyyət, o cümlədən, 
Azərbaycan tərəfinin Ermənistan işğa-
lından azad etdiyi ərazilərində həyata 
keçirdiyi bərpa, quruculuq, reinteqrasiya 
işləri barədə məlumat verib. Nazir həmin 
ərazilərdə Ermənistan tərəfindən onilliklər 
ərzində məqsədli şəkildə basdırılan mina-
lar və bu ciddi təhdidin ağır nəticələrindən 
danışıb. Azərbaycan tərəfinin ötən il 
noyabrın 10-da imzalanmış üçtərəfli 
Bəyanatın icrası ilə bağlı gördüyü tədbirlər 
barədə qarşı tərəfə məlumat verilib.

Yakub Kulhanek bölgədə sülh və 
təhlükəsizliyin təmin edilməsinin vacibliyini 
vurğulayıb və Çexiya şirkətlərinin bərpa 
və quruculuq prosesində iştirak etmək 
marağını ifadə edib.

Nazirlər, həmçinin beynəlxalq 
təşkilatlar çərçivəsində əməkdaşlıq 
məsələlərini müzakirə ediblər.

Görüşdən sonra Azərbaycan Respubli-
kasının və Çex Respublikasının xarici işlər 
nazirlərinin iştirakı ilə mətbuat konfransı 
keçirilib. 

Aleksandr Lukaşenko: 
Azərbaycan Belarusu ardıcıl və 
təmənnasız dəstəkləyən qardaş ölkədir

Azərbaycan Belarusu 
ardıcıl və təmənnasız 
dəstəkləyən qardaş ölkə 

və strateji tərəfdaşımızdır.

AZƏRTAC BELTA-ya istinadla 
xəbər verir ki, bu fikri sentyabrın 30-da 
Belarus Respublikasının Prezidenti 
Aleksandr Lukaşenko Azərbaycan 
Respublikasının bu ölkədəki 
fövqəladə və səlahiyyətli səfiri Ülvi 
Baxşəliyevin etimadnaməsini qəbul 
edərkən söyləyib.

Belarus Prezidenti etimad və 
etibara görə ölkəsi adından və şəxsən 
öz adından bütün Azərbaycan xalqına, 
dostu, Azərbaycan Prezidenti İlham 
Əliyevə minnətdarlığını bildirib.

Ceyhun Bayramov: Azərbaycan və Çexiya azad edilmiş 
ərazilərin bərpasında böyük əməkdaşlıq potensialına malikdir

Azərbaycan 
Respublikası və 
Çex Respublikası 

azad edilmiş ərazilərin 
bərpası sahəsində böyük 
əməkdaşlıq potensialına 
malikdir.

Bunu Azərbaycanın Xarici İşlər naziri 
Ceyhun Bayramov ölkəmizdə səfərdə 
olan Çex Respublikasının xarici işlər 
naziri Yakub Kulhanek ilə keçirdiyi birgə 
brifinqdə deyib. 

C.Bayramov bildirib ki, brifinqdən 
əvvəl keçirilmiş görüşdə o, çexiyalı 

həmkarını Azərbaycanın işğaldan 
azad olunmuş ərazilərində ermənilər 
tərəfindən törədilən dağıntılar, ərazilərin 
minalanması və mina xəritələrinin 
Azərbaycana təqdim edilməməsi barədə 
məlumatlandırıb. 

AZƏRTAC

Ceyhun Bayramov: 
Ermənistanın delimitasiya prosesini 
ləngitməsi lazımsız gərginliyə səbəb olur

Əlbəttə, otuz il ərzində Azərbaycan ilə Ermənistan 
arasında sərhədlərin müəyyən edilməməsi, delimitasiya 
və demarkasiya prosesinin həyata keçirilməməsi normal 
hal hesab edilə bilməz. Bunun əsas və yeganə səbəbi 
torpaqlarımızın uzun illər ərzində işğal altında olmasıdır.

Bu fikri Azərbaycanın Xarici 
İşlər naziri Ceyhun Bayramov Çex 
Respublikasının Xarici İşlər naziri Yakub 
Kulhanek ilə birgə keçirdiyi mətbuat 
konfransında deyib. 

Nazir bildirib ki, Azərbaycan 
Respublikası beynəlxalq hüquq 
normaları əsasında öz ərazi 
bütövlüyünü bərpa etdi və Ermənistan 
ilə Azərbaycan arasında olan 400 
kilometrə yaxın sərhədi də nəzarətə 
götürdü. “Hazırda bu məsələ 
delimitasiya prosesi vasitəsilə 

həyata keçirilməlidir. Bildiyiniz kimi, 
Azərbaycan bu məsələ ilə bağlı bir 
neçə dəfə təşəbbüslə çıxış edib. Ancaq 
Ermənistan tərəfi prosesi ləngidir və bu 
da lazımsız gərginliyə səbəb olur”, – 
deyə nazir vurğulayıb.

Ceyhun Bayramov bildirib ki, 
Azərbaycan beynəlxalq hüquq normaları 
prizmasından çıxış edir, bir-birinin 
ərazi bütövlüyünə, suverenliyinə 
hörmət, beynəlxalq səviyyədə tanınmış 
sərhədlərin toxunulmazlığı prinsiplərini 
rəhbər tutur. Hesab edir ki, Azərbaycan 
ilə Ermənistan arasında sabit və inkişafa 

yönəlmiş mühitin formalaşması üçün bu 
yanaşmanın alternativi yoxdur. 

AZƏRTAC

Yakub Kulhanek: Azərbaycan Avropa İttifaqı, eyni 
zamanda, Çex Respublikası üçün önəmli tərəfdaşdır

Mənimlə birlikdə bir sıra Çex 
şirkətlərinin nümayəndələri 
Azərbaycanda səfərdədirlər. 
Bu şirkətlər Azərbaycanda yeni 
tərəfdaşlar qazanmağa qadirdirlər. 
İşğaldan azad olunmuş ərazilərdə 
tikinti, quruculuq, ərazilərin bərpası 
zamanı çirklənmiş sulardan 
təmizlənməsi və digər sahələrdə 
əməkdaşlıq üçün geniş imkanlar 
var. 

Bu sözləri Çex Respublikasının 
Xarici İşlər naziri Yakub Kulhanek 
azərbaycanlı həmkarı Ceyhun Bayra-

movla keçirdiyi brifinqdə deyib. 
Azərbaycan-Çexiya əməkdaşlığının 

həm də enerji sahəsinin inkişafından 

asılı olduğunu deyən nazir bildirib: 
“Biz energetika sahəsinin inkişafına 
böyük diqqət və kifayət qədər maraq 
göstəririk”. 

Nazir, həmçinin qeyd edib ki, 
Azərbaycan Avropa İttifaqı, eyni zaman-
da, Çexiya üçün önəmli tərəfdaşdır. 

Regionda baş verən son proseslərə 
toxunan Yakub Kulhanek  ümid etdiyini 
bildirib ki, Ermənistan ilə Azərbaycan 
arasında sülhə nail olunacaq. Çünki bu 
ölkələr arasında əldə olunacaq sülh re-
gionda təhlükəsizliyin təmin olunmasına 
töhfə verəcək”. 

AZƏRTAC

Azərbaycanın Baş prokuroru 
peşə bayramı münasibətilə 

prokurorluq əməkdaşlarını təbrik edib

Azərbaycan Respublikasının Baş prokuroru 
Kamran Əliyev prokurorluq orqanlarının 
yaranmasının 103 illiyi, habelə 1 oktyabr– 

prokurorluq işçilərinin peşə bayramı günü 
münasibətilə prokurorluğun əməkdaşlarına 
müraciət ünvanlayıb.

Baş Prokurorluğun 
mətbuat xidmətindən 
AZƏRTAC-a bildiriblər ki, 
prokurorluq işçilərinin peşə 
bayramı günü və prokurorluq 
orqanlarının yaradılması-
nın 103 illiyi münasibətilə 
əməkdaşları, təqaüddə 
olan veteranları, onların ailə 
üzvlərini təbrik edən  Kamran 

Əliyev onlara sağlam və 
xoşbəxt həyat arzulayıb.

Müraciətdə bildirilib ki, 
müasir müstəqil Azərbaycan 
dövlətinin memarı və qu-
rucusu, ümummilli lider 
Heydər Əliyevin əsasını 
qoyduğu müdrik və düşü-
nülmüş dövlətçilik kursu-
nun  Prezidentimiz, silahlı 
qüvvələrin müzəffər Ali Baş 

Komandanı İlham Əliyev 
tərəfindən yüksək səviyyədə 
davam və inkişaf etdirilməsi 
nəticəsində əzəli və əbədi 
torpaqlarımız işğaldan azad 
olunub, ölkəmiz inkişafının 
yeni mərhələsinə qədəm 
qoyub.

Tarix yazan sərkərdə 
İlham Əliyevin yenilməz 
iradəsi və şanlı ordumuzun 
qəhrəmanlığı sayəsində 
düşmən üzərində qa-
zanılmış misilsiz Zəfər 
Azərbaycanın regionda 
və dünyada mövqelərini 
əhəmiyyətli dərəcədə 
möhkəmləndirməklə 
ölkəmizin növbəti onilliklər 
üçün tərəqqisinə və 
qələbələrinə geniş imkanlar 
yaradıb. Dövlətimizin başçısı-
nın rəhbərliyi, Birinci vitse-
prezident Mehriban xanım 
Əliyevanın yaxından iştirakı 
ilə gerçəkləşən nəhəng ti-
kinti-quruculuq, abadlıq işləri 
əbədi azadlığına qovuşmuş 
Qarabağ və Şərqi Zəngəzura 
“Böyük qayıdış”ın əsasını 
qoyub. 

Kamran Əliyev bir əsrdən 
artıq zəngin və şərəfli tarixə 
malik Azərbaycan Prokuror-
luğunun bu gün fəaliyyətini 
cəmiyyətdə formalaşan yeni 

çağırışlara, çağdaş dövrün 
tələblərinə və beynəlxalq 
standartlara uyğun qurmaqla, 
dövlətimizin qüdrətlənməsinə 
və xalqımızın rifahına xələl 
gətirə biləcək hallara qarşı 
barışmaz mövqe tutduğu-
nu, qanunun aliliyinin təmin 
edilməsi, cinayətkarlığa qarşı 
kəsərli mübarizə aparılması, 
vətəndaşların hüquqlarının 
etibarlı müdafiəsi işində 
xidmət göstərdiyini xüsusi 
vurğulayıb.

Baş prokuror Kam-
ran Əliyev ulu öndər 
Heydər Əliyev tərəfindən 
müəyyənləşdirilmiş dövlətçilik 
ideyalarına sadiqliyi ilə 
seçilən Azərbaycan Prokuror-
luğunun kollektivinin bundan 
sonra da öz fəaliyyətini 
dövlətimizin başçısı İlham 
Əliyevin müasir tələbləri 
səviyyəsində quraraq, 
bütün səylərini dövlət 
müstəqilliyimizin, ictimai-siya-
si sabitliyin və təhlükəsizliyin 
möhkəmləndirilməsinə, 
xalqımızın və dövlətimizin 
cinayətkar qəsdlərdən 
qorunmasına, insan hüquq 
və azadlıqlarının etibarlı 
müdafiəsinə sərf edəcəyinə 
əminliyini bildirib.

